
KHUTBAH JUMAAT 
 

“MEMPEROLEHI KEISTIMEWAAN LAILATUL QADAR” 
(14 April 2023M/ 23 Ramadan 1444H) 

___________________________________________________________________________________________________________________________ 

 

َفِيْوََِوَفـَرَضَََاركًَا،بَمَََُشَهْراًَرَمَضَانَََجَعَلَََيَْالَّذََِللِّّٰوََِلـْحَمْدَُاَََ،للِّّٰوََِلـْحَمْدَُاََ
راًََفَضْلًََفِيْوََِوَأَعَدَََّالصِّيَامََ َاللََُإِلََّإِلّـَٰوَََلَََأَنََْأَشْهَدََُ.عَظِيْمًاَوَأَجْرًاَكَبِيـْ
 َ.وَرَسُولوََُُعَبْدُهََُمُـحَمَّدًاَسَيِّدَناََأَنَََّوَأَشْهَدََُلَوُ،َشَريِْكَََلَََوَحْدَهَُ
َوَرَسُولنَِاَالْكَرِيِم،َحَبِيْبِنَاَالْـمُرْسَلِيَن،َسَيِّدََِىَّٰعَلَََوَسَلِّمََْصَلََِّالَلّّٰهُمََّ

َ.أَجَْْعِيْنَََوَصَحْبِوََِآلوََِِوَعَلَىََّٰمُـحَمَّدٍََسَيِّدِناََالْعَظِيمِ،
َوَجَلَّ،َعَزَََّاللََِبتِـَقْوَىَوَنَـفْسِيََْأوُصِيْكُمََْالـْمُسْلِمُونَ،َأيَّـُهَاَفـَيَاَبَـعْدُ،َأمََّا
 .ـمُتـَّقُوْنََالََْفَازَََفـَقَدَْ

 

Kaum muslimin yang dirahmati Allah, 

Marilah kita bersama-sama meningkatkan ketaqwaan kepada Allah 

subhanahu wata’ala dengan menunaikan segala perintah-Nya dan 

meninggalkan segala larangan-Nya. Semoga kita beroleh kejayaan, 

kebahagiaan dan keselamatan di dunia dan di akhirat.  

 

Khatib mengingatkan para jemaah agar memberi sepenuh 

perhatian kepada khutbah yang akan disampaikan dan tidak 

melakukan perkara-perkara yang boleh mengurangkan pahala 

Jumaat seperti berbual-bual dan menggunakan telefon. Marilah kita 

bersama-sama mendengar dan menghayati khutbah yang bertajuk :  

„Memperolehi Keistimewaan Lailatul Qadar’. 

Kaum muslimin yang dirahmati Allah, 

Alhamdulillah, hanya tinggal beberapa hari sahaja lagi peluang 

terakhir untuk kita meraih sebanyak mungkin kelebihan dan fadhilat 

yang dikurniakan pada bulan Ramadan yang mulia ini. Dalam 

tempoh terakhir ini, terdapat satu malam yang dinamakan Lailatul 

Qadr. Ganjaran pahala beribadah pada malam itu menyamai 

pahala seribu bulan. Kelebihan malam tersebut telah dinyatakan 

oleh Allah subhanahu wata’ala dalam surah al-Qadr, ayat 1 hingga 

5: 

                                 

                                     

          

 

Maksudnya: Sesungguhnya, Kami telah menurunkan (al-Quran) ini 

pada malam Lailatul-Qadar, dan apa jalannya engkau dapat 

mengetahui apa dia kebesaran malam Lailatul-Qadar itu? Malam 

Lailatul-Qadar lebih baik daripada seribu bulan. Pada malam itu, 

turun malaikat dan Jibril dengan izin Tuhan mereka, kerana 

membawa segala perkara (yang ditakdirkan berlakunya pada tahun 

yang berikut); Sejahteralah malam (yang berkat) itu hingga terbit 

fajar! 

 

Terdapat beberapa pandangan ulama yang menyatakan hikmah 

Allah subhanahu wata’ala menganugerahkan Lailatul Qadr buat 

umat Nabi Muhammad sallallahu alaihi wasallam. Menurut Imam 

Malik rahimahullah, Rasulullah sallallahu alaihi wasallam melihat 

umur umatnya tidak sepanjang umat sebelum mereka, maka 

Baginda sallallahu alaihi wasallam bermohon kepada Allah 

subhanahu wata’ala agar memberi peluang bagi umatnya dapat 

beramal dengan nilai yang sama dengan amalan umat sebelum 

mereka. Sebab itu Allah subhanahu wata’ala menawarkan malam 

al- Qadr yang mempunyai nilai pahala melebihi seribu bulan. 

 

Apabila berada pada sepuluh malam yang terakhir, Rasulullah 

sallallahu alaihi wasallam mencari kelebihan Lailatul Qadr dengan 

menghidupkan malam-malam tersebut dengan melakukan amal 

ibadah. Saidatina Aisyah radiallahu anha meriwayatkan : 

َالنَّبَُِّ)) َوَسَلَّمََصَلَََّكَانَ َعَلَيْوِ َدَخَلََََىَاللَّوُ زَرهَََََُالْعَشْرََُإِذَا َمِئـْ وَأَحْيَاََََشَدَّ
لَوَُوَأيَْـقَظََأَىْلَوَُ َ((ليَـْ

Maksudnya: Adalah Rasulullah sallallahu alaihi wasallam apabila 

masuk sepuluh malam terakhir Ramadan, baginda tidak menggauli 

para isterinya, menghidupkan malam dan membangunkan ahli 

keluarganya. 

(Hadis riwayat Imam al-Bukhari) 

 

Kaum muslimin yang dirahmati Allah, 

Marilah kita bersungguh-sungguh merebut peluang ganjaran 

Lailatul Qadr dengan mempertingkatkan amal-amal soleh seperti 

mengadakan qiamullail, beriktikaf di masjid-masjid, bertadarus dan 

mentadabbur al-Quran, memperbanyakkan zikir, menghadiri majlis 

ilmu ataupun tazkirah Ramadan. Sabda Rasulullah sallallahu alaihi 

wasallam : 

مََمِنَْذَنبِْوَِوَمَنََْغُفِرََلَوَُمَاَََوَاحْتِسَاباًََََمَنَْصَامََرَمَضَانََإِيماَناًَََ))َ تَـقَدَّ
لَةََالْقَدْرَِإِيماَناًَ مََمِنَْذَنبِْوَََََِوَاحْتِسَاباًَََقَامََليَـْ  ((َغُفِرََلَوَُمَاَتَـقَدَّ

 

Maksudnya: Sesiapa yang berpuasa pada bulan Ramadan dengan 

penuh keimanan dan ihtisab (mengharapkan ganjaran Allah iaitu 

ikhlas), maka akan diampunkan dosa-dosanya yang terdahulu. Dan 

sesiapa yang menghidupkan malam al-Qadar (dengan amal 

ibadah) dengan penuh keimanan dan ihtisab (mengharapkan 

ganjaran Allah iaitu ikhlas), maka akan diampunkan dosa-dosanya 

yang terdahulu. 

(Hadis riwayat Imam Muslim) 

 

Selain itu, Kita juga diagalakkan memperbanyakkan berdoa 

khususnya doa yang diajar oleh Rasulullah sallallahu alaihi 

wasallam kepada Saidatina Aishah radiallahu anha dalam sebuah 

hadis yang berbunyi : 

لَةَََياََنَبََِّاللَّوَِأرَأَيَْتََإِنَْوَافـَقْتَََُعَائِشَةَََُقَالَتَْ))َ َقَالَََ.الْقَدْرَِمَاَأقَُولََُليَـْ
َالْعَفْوََفَاعْفَُعَنََِّّاللَّهُمََّإِنَّكَََََتَـقُولِينََ َ((َعَفُوٌَّتُُِبُّ

 

Maksudnya: Aishah telah berkata, “Wahai Nabi Allah, seandainya 

saya bertemu dengan Lailatul Qadr, apa yang patut saya doakan 

pada ketika itu ? Baginda menjawab, ((Berdoalah dengan doa 

berikut yang maksudnya: “Ya Allah Ya Tuhanku, sesungguhnya 

Engkau Maha Pengampun dan sentiasa memberi keampunan atas 

kesalahan hamba-Mu, oleh itu ampunkanlah segala kesalahanku. 

(Hadis riwayat Imam Ahmad dalam kitab Musnad) 

 

Kaum muslimin yang dirahmati Allah, 

Dalam merebut ganjaran pada akhir Ramadan ini, janganlah 

berlengah atau lupa untuk menunaikan zakat yang diwajibkan dan 

memperbanyakkan sedekah kepada fakir miskin, anak-anak yatim 

atau sesiapa sahaja yang memerlukan bantuan. 

 

Islam mensyariatkan zakat fitrah, agar setiap orang yang berpuasa 

dapat menghayati watak sebenar manusia yang mahu kembali 

kepada fitrah. Apabila berpuasa, maka umat Islam dididik untuk 

menghayati erti kesusahan, kelaparan dan menginsafi hakikat 

sebuah kehidupan. Sedikit kekayaan yang dimiliki dikongsikan 

melalui ibadah zakat dengan orang miskin yang hakikatnya 

sentiasa merasai keperitan hidup. Sebab itulah, orang yang 

berpuasa dengan sepenuh hati, maka mereka akan benar-benar 

memahami kewajipan zakat fitrah ini dan akan segera 

menunaikannya, demi mendapat ganjaran besar di sisi Allah 

subhanahu wata’ala. 

 

Oleh itu, marilah kita sama-sama menggerakkan ahli keluarga kita 

untuk beriktikaf di masjid dan melakukan qiamullail. Perbanyakkan 

bacaan al-Quran iaitu bertadarus bersama isteri dan anak-anak. 

Lakukan lebih amalan di malam terakhir Ramadan ini dengan 

penuh keinsafan dan muhasabah diri tentang apakah amalan yang 

dilakukan selama ini untuk dijadikan bekalan di akhirat kelak. 

Semoga madrasah Ramadan ini dapat dilalui dengan kejayaan 

mendapat rahmat, keampunan dan pembebasan daripada api 

neraka.  Mengakhiri khutbah pada hari ini marilah sama-sama kita 

lakukan pecutan terakhir Ramadan dengan melakukan perkara-

perkara seperti berikut:  

 

Pertama : Umat Islam hendaklah meyakini segala balasan baik 

telah dijanjikan oleh Allah kepada hamba Allah yang beriman dan 

beramal soleh.  

 

Kedua : Umat Islam dinasihatkan agar tidak lalai dengan 

kesibukan membuat persiapan hari raya hingga lupa untuk 

mempertingkatkan amal soleh sebagai bekalan bertemu dengan 

Allah subhanahu wata’ala.  

 

Ketiga : Umat Islam wajib mengeluarkan zakat fitrah dan 

meneruskan bersedekah demi mendapat ganjaran yang besar dari 

Allah subhanahu wata’ala.  

 

Mudah-mudahan Ramadan yang kita tempuhi tahun ini, akan 

menjadi titik perubahan dalam diri kita, menjadi insan bertaqwa dan 

diredhai Allah subhanahu wata’ala di dunia dan di akhirat. Akhirnya, 

marilah bersama-sama kita menghayati firman Allah subhanahu 

wata’ala dalam Surah at-Taubah, ayat 105: 

 

 .بِسْمِ الِله الرَّحْمَنِ الرَّحِيْمِ . أَعُوْذُ باِلِله مِنَ الشَّيْطاَنِ الرَّجِيْمِ 

Maksudnya: Dan katakanlah (wahai Muhammad): Beramallah 

kamu (akan segala yang diperintahkan), maka Allah dan Rasul-Nya 

serta orang yang beriman akan melihat apa yang kamu kerjakan; 

dan kamu akan dikembalikan kepada (Allah) Yang Mengetahui 

perkara-perkara yang ghaib dan yang nyata, kemudian Ia 

menerangkan kepada kamu apa yang kamu telah kerjakan. 

 

َالْقُرَْباَرََ َفِِ َوَلَكُمْ َلِْ َالُل كَ
َمِنََءََ َفِيْوِ َبـِمَا َوَإِيَّاكُمْ َوَنَـفَعَنِّ َالْعَظِيْمِ، انِ

َالسَّمِيْعَُ َىُوَ َإِنَّوُ َتِلَوَتوَُ َوَمِنْكُمْ َمِنِّّ َوَتَـقَبَّلَ َالـْحَكِيْمِ، َوَالذِّكْرِ الآياَتِ
َالْعَلِيْمَُ َاللََ. َوَأَسْتـَغْفِرُ َىَذَا، َقـَوْلـِيْ َوَلِسَِئرَِِأقَُـوْلُ َوَلَكُمْ َلِْ َالْعَظِيْمَ

هُمَْوَالْأَمْوَاتَِ َوَالْمُؤْمِنَاتَِالَأحْيَاءَِمِنـْ َوَالْمُسْلِمَاتَِوَالْمُؤْمِنِيْنَ الْمُسْلِمِيْنَ
 .فَاسْتـَغْفِرُوْهَُإِنَّوَُىُوََالْغَفُوْرَُالرَّحِيْمَُ

KHUTBAH JUMAAT KEDUA 
_____________________________________________________________ _________________________________________________________ 

  

وَِ كََمَاَأمََرََ.َالَـْحَمْدَُللِّّٰ كََثِيراً وَِحََْدًا َاللَُّـٰأَشْهَدَُأَنَْلََإِلـَ.َالَـْحَمْدَُللِّّٰ ـوََإِلَّ
َلََ َشَريِْكَ َلَ َسَيِّدََوَحْدَهُ َأَنَّ َوَأَشْهَدُ َمَُوُ، َوَرَسُوْلوَُُـناَ َعَبْدُهُ الَلّّٰهُمََّ.َحَمَّدًا

َسَيِّدِناََمَُ َأّٰلوَِِوَأَصْحَابِوَِأَجَْْعِيْنََـصَلَِّوَسَلِّمَْوَباَركَِْعَلَىّٰ أمََّاَ.َحَمَّدٍَوَعَلَىّٰ
َتُـقَاتوَِِلَعَلَّكُمَْ َ.تُـفْلِحُوْنَََبَـعْدُ،َفـَيَاَعِبَادََالِل،َاتِّـَقُواَالَلَحَقَّ

 

Kaum Muslimin yang dirahmati Allah, 

Mimbar menyeru agar kita sentiasa berwaspada dan mengikuti 

nasihat yang diberikan oleh pihak berkuasa dari masa ke masa 

sama ada yang berkaitan dengan kemungkinan banjir mahupun 

keadaan perairan untuk apa sahaja aktiviti. Pada masa yang sama, 

kita hendaklah sentiasa melakukan kawalan kendiri dengan sebaik-

baiknya bagi mengelakkan terdedah kepada bahaya wabak 

penyakit. Teruskanlah memohon keampunan dan bermunajat 

kepada Allah subhanahu wata’ala agar diangkat segala wabak dan 

musibah daripada kita dan dikurniakan keselamatan dan 

kesejahteraan buat diri, keluarga, masyarakat, negeri dan negara. 

َ:قَالََاللَُتَـعَالََّٰ

َأّٰلَِمُـسَيِّدِناََ الَلّّٰهُمََّصَلَِّعَلَىَّٰ كََمَاَصَلَّيْتََمُـسَيِّدِناََ حَمَّدٍَوَعَلَىّٰ حَمَّدٍ،
َأّٰلَِ عَلَىَّٰ َوَعَلَىّٰ َإِبْـراَىِيْمَ َعَلَىَّٰ سَيِّدِناَ َوَباَركِْ َإِبْـراَىِيْمَ، سَيِّدِناََ سَيِّدِناَ
َأّٰلَِمُـ َوَعَلَىّٰ َ حَمَّدٍ َمُـسَيِّدِناَ َباَركَْتَ كََمَا َإِبْـراَىِيْمَََعَلَىٰ حَمَّدٍ، سَيِّدِناَ

َأّٰلَِ يْدٌَسَيِّدِناََإِبْـراَىِيَْ وَعَلَىّٰ ،َإِنَّكََحََِ  .جِيْدٌَمَـمَ،َفَِْالْعَالَمِيْنَ

َاْلَأحْيَِءَِ َوَالْمُؤْمِنَاتِ َوَالْمُؤْمِنِيْنَ َوَالْمُسْلِمَاتِ َللِْمُسْلِمِيْنَ َاغْفِرْ الَلّّٰهُمَّ
َوَالْأََ هُمْ َمْوَاتَِمِنـْ َقَاضِيََ. َوَياَ عَوَاتِ َالدَّ َمُـجِيْبُ َقَريِْبٌ يْعٌ َسََِ إِنَّكَ

 .حَاجَاتَِـالَْ
 

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat.  

 

Ya Allah ! Ya Rahman ! Ya Rahim! Berikanlah taufiq dan hidayat-

Mu kepada kami semua dan juga kepada pemimpin-pemimpin 

Negara kami, khasnya kepada Seri Paduka Baginda Yang di-

Pertuan Agong Malaysia, dan juga pemimpin-pemimpin negeri 

kami, khususnya Tuan Yang Terutama Yang di-Pertua Negeri 

Sarawak. 

 

Ya Allah! Kurniakanlah kami rezeki yang halal lagi diberkati, 

hindarilah kami dari sebarang bentuk gejala rasuah dan 

perlanggaran kepada peraturan dan undang-undang. Kurniakanlah 

keselamatan dan kesejahteraan, jadikanlah kami ummah yang 

berkualiti dan berintegriti demi mencapai negara yang aman dan 

makmur serta mendapat perlindungan-Mu, ya Allah.  

 

Ya Allah, Ya Dzal Jalali Wal Ikram! Ya Allah, kukuhkanlah 

perpaduan dan kesatuan kami dalam aqidah, ibadah dan akhlak di 

bawah pegangan Ahli Sunnah Wal Jamaah. Limpahkanlah ke atas 

kami nikmat keselamatan, kesihatan dan keafiatan. Kurniakanlah 

kesembuhan kepada mereka yang diuji dengan penyakit-penyakit 

dan bebaskanlah negara kami daripada segala perkara yang tidak 

diingini dan wabak penyakit.  

 

Ya Allah ! Kurniakanlah kepada kami kekuatan untuk mengejar 

segala kebaikan yang telah Engkau sediakan dalam bulan 

Ramadan Al-Mubarak ini. Jauhkanlah diri kami daripada godaan 

nafsu yang akan merosakkan proses peribadatan dan perhambaan 

kami kepadaMu sepanjang bulan yang agung ini, ya Allah. 

 

َوَقِنَاَعَذَابََالنَّارَِ نْـيَاَحَسَنَةًَوَفَِاْلآخِرَةَِحَسَنَةً أّٰمِيْن،َ.َرَبّـَنََِأّٰتنَِاَفَِالدُّ
َالْعَالَمِيْنََ  .أّٰمِيْنَياََرَبَّ

َاللَِ َوَاْلِإحْسَانَِ .عِبَادَ َباِلْعَدْلِ َيأَْمُرُ َالَل َإِنَّ َوَيَـنَـْ. َذِيَالْقُرْبََّٰ َوَإِيتَِءِ هَىّٰ
َوَالْبـَغْيَِ َوَالْمُنْكَرِ َالْفَحْشَِءِ َعَنِ َتَذَكَّرُوْنََ. َلَعَلَّكُمْ َيعَِظُكُمْ َالَلَ. فَاذكُْرُوا

َيَذْكُركُْمَْ َالْعَظِيْمَ َيزَدِكُْمَْ. َنعَِمِوِ َعَلَىّٰ َوَاشْكُرُوْهُ َفَضْلِوَِ. َمِنْ وَاسْألَـُوْهُ
 .أقَِيْمُواٰالصَّلََةِٰ.ٰمُٰمَاٰتَصْنَ عُونَٰيَ عْلَٰٰوَاللَُ.َوَلَذكِْرَُالِلَأَكْبـَرَُ.َيُـعْطِكُمَْ

 
َ


